
ᑲᒥᓴᓀᑦ ᐊᒥᓱᓂᒃ 
ᐊᐱᕆᐅᑎᑦᓴᖃᓚᐅᔪᑦ 
ᑕᕐᕋᒧᑦ 
ᐸᕐᓇᓯᒪᒍᑎᓕᐊᖑᔪᓂ
ᒃ ᐱᓇᓱᐊᕐᑕᐅᔪᓂᒃ. 

ᑲᒥᓴᓀᑦ ᑲᑎᒪᓂᖓᓐᓂᑦ ᐅᖄᒍᑎᐅᓗᐊᖕᖑᐊᓚᐅᔪᑦ 

ᐃᓕᓐᓂᐊᕖᑦ ᑭᒡᒐᑐᕐᑎᖏᑦ ᑲᑎᖕᖓᓚᐅᔪᒻᒪᑕ ᑰᑦᔪᐊᕌᐱᒻᒥ ᐆᒃᑑᐱᕆ 20-ᒥᑦ 22-ᒧᑦ, 
2015. ᐅᑯᐊ ᑐᑭᑖᕈᑎᐅᓚᐅᔪᑦ ᑲᑎᒪᓂᕐᒥ. 

ᐸᕐᓇᓯᒪᐅᑎᓕᕆᔩᑦ 

ᑲᑎᕕᒃ ᐃᓕᓐᓂᐊᓂᓕᕆᓂᐅᑉ ᐊᖓᔪᕐᖄᖓ ᐋᓚᓯ ᓈᓚᑦᑑᔭᖅ, ᑐᓴᕐᑕᐅᑎᑦᓯᓚᐅᔪᖅ 
ᐱᓂᐊᕐᓂᓕᕆᓂᕐᑎᒍᑦ ᐱᓇᓱᐊᕐᑕᐅᖃᑦᑕᑐᓂᒃ ᓄᓇᕕᒻᒥᐅᓄᑦ, ᐸᕐᓇᓯᒪᐅᑎᒃ 
ᑐᓴᕐᑎᓯᒍᑎᐅᓚᔪᑎᓪᓗᒍᓂ. 

ᑲᒥᓴᓀᑦ ᐊᒥᓱᓂᒃ ᐊᐱᕆᐅᑎᑦᓴᖃᓚᐅᔪᑦ ᑕᕐᕋᒧᑦ ᐸᕐᓇᓯᒪᒍᑎᓕᐊᖑᔪᓂᒃ 
ᐱᓇᓱᐊᕐᑕᐅᔪᓂᒃ. ᐱᒻᒪᕆᐅᒻᒪᑦ ᑕᒪᑐᒪ ᐱᓇᓱᐊᕐᑕᐅᓂᖓ ᐃᓚᖏᑎᒍᑦ 
ᐊᖏᖃᑎᒌᒐᓱᐊᖃᑦᑕᕆᐊᖃᕐᓂᐊᑐᑦ, ᐃᓕᓐᓂᐊᕖᑦ ᑭᒡᒐᑐᕐᑎᖏᑦ ᐱᓇᓱᐊᕐᓂᓯᐊᒥᒃ 
ᐃᓘᓐᓇᖏᓐᓄᑦ ᓈᒻᒪᒋᔭᐅᔪᒥᒃ ᐱᓇᓱᐊᕐᓂᖃᖁᔨᔪᑦ. 

ᑐᑭᓯᒪᑦᓯᐊᓂᕐᓴᐅᒐᔭᕐᒪᑕ ᐊᖏᖃᑎᒌᒐᓱᐊᕐᓂᐅᑉ ᐱᓇᓱᐊᕐᑕᐅᓂᖓᓂᒃ, ᑐᑭᑖᓚᐅᔪᑦ 
ᙯᕐᖁᔭᐅᓂᐊᕐᑎᓗᒋᑦ ᑭᒡᒐᑐᕐᑎᖏᑦ ᑲᑎᕕᒃ ᓄᓇᓕᓕᒫᑦ ᑲᕙᒪᖓᑕ ᒪᑭᕝᕕᐅᓗ 
ᑏᓯᒻᐱᕆᒥ ᑲᑎᒪᓂᖃᓕᕐᐸᑕ. ᑐᓴᕐᑎᓯᒋᐊᕐᑐᖁᔭᐅᓛᕐᑐᑦ ᖃᓄᐃᓕᖓᓕᕐᒪᖔᑕ 
ᐊᖏᖃᑎᒌᒐᓱᐊᕐᓃᑦ ᑲᕙᒪᒃᑯᓂ ᑕᕐᕋᒧᑦ ᐸᕐᓇᕈᑎᐅᔪᓂ, ᐃᓂᓪᓚᖓᐅᓯᖏᑦ 
ᐱᓪᓗᑯᒋᐊᓕᓕᑎᒍᓪᓗ ᐱᓇᓱᐊᕐᑕᖏᑦ. ᑖᒃᑯᐊ ᑐᓴᕐᑎᓯᓯᒪᓕᕐᑎᓗᒋᑦ 
ᑐᑭᓯᒪᑦᓯᐊᓂᕐᓴᐅᓛᕐᑐᒍᑦ ᐃᓕᓐᓂᐊᓂᕐᒨᓕᖓᔪᓕᒫᑦ ᐊᖏᖃᑎᒌᒐᓱᕈᑎᑦᓭᑦ 
ᖃᓄᐃᓕᒍᑎᐅᓛᕐᒪᖔᑕ. 

ᐃᓄᑦᑎᑐᑦ ᐊᓪᓚᒍᓯᐅᑉ ᐊᑕᐅᓯᖕᖑᑎᑕᐅᓂᖓ 

ᑲᑎᕕᒃ ᐃᓕᓐᓂᐊᓂᓕᕆᓂᖅ ᑲᓇᑕᓕᒫᒥ ᑲᑎᖕᖓᔪᓄᑦ ᐃᓚᒋᔭᐅᓚᐅᔪᖅ 
ᑲᑎᒪᒍᑎᖃᕐᑎᓗᒍ ᐃᓄᑦᑎᑐᑦ ᐊᓪᓚᒍᓯᐅᑉ ᐊᑕᐅᓯᖕᖑᑎᑕᐅᒐᓱᐊᕐᓂᖓᓂᒃ ᐊᐅᒡᒍᓯ 25-
26 ᐃᖃᓗᓐᓂ,  ᑲᑎᖕᖓᑎᑦᓯᑎᓪᓗᒋᑦ ᐃᓄᐃᑦ ᑕᐱᕇᑦ ᑲᓇᑕᒥ. 

ᑕᒡᒐᓂ ᑲᑎᒪᔪᓂ ᐊᑐᓕᕐᑎᑕᐅᖁᔨᓚᐅᔪᑦ ᐃᓄᑦᑎᑐᑦ ᐊᓪᓚᒍᓯᕐᒥᒃ ᖃᓕᐅᔮᕐᐯᑎᑐᑦ 
ᐊᑕᐅᓯᖕᖑᑎᑦᓯᒍᓐᓇᒪᖔᑕ ᐃᓄᐃᑦ ᕿᒥᕐᕈᖁᔨᓯᒪᔪᑦ. ᑖᓐᓇ ᐊᓪᓚᒍᓯᖅ 
ᐱᓇᓱᐊᕐᑕᐅᒐᔭᕐᑐᖅ ᐃᓄᓐᓄᑦ ᐃᓄᓐᓅᓕᖓᔪᑦᓴᐅᓗᓂ ᐃᓕᓐᓂᐊᑎᑦᓯᒍᑎᑎᒍᓪᓗ 
ᐃᓕᓐᓂᐊᑎᑦᓯᒍᑎᐅᕙᓪᓗᓂ, ᐊᓪᓚᓯᒪᔪᑎᒍᑦ ᐱᒋᐅᕐᓴᑎᑦᓯᒍᑎᑎᒍᓪᓗ. 
ᑲᑎᖕᖓᒋᐊᕐᑐᓯᒪᔪᑦ ᐊᖏᖃᑎᒌᑦᑐᐃᓇᐅᓚᐅᔪᑦ ᑕᒪᓐᓇ ᐊᑯᓃᕋᔭᕐᓂᖓᓂᒃ 
ᐅᐃᒪᐅᑦᔭᐅᒋᐊᖃᖕᖏᓂᖓᓂᓪᓗ. 

ᑖᓐᓇ ᐃᒣᓕᖓᒐᔭᕐᖂᒫᕈᑎᖓ ᓄᐃᓚᐅᔪᖅ ᐊᑯᓂ 

©  ᔮᑦ ᑐᔅᓅ ᐱᐊᕐᓃ 

ᐃᓕᓐᓂᐊᓂᕐᒥᒃ 
ᑭᒡᒐᑐᕐᑏᑦ 

(ᑲᔪᓯᔪᑦ...) 

ᑮᓇᐅᑦᔭᓇᐅᓚᐅᕐᑎᓴᒍ 
ᑮᓇᐅᔭᕐᑖᑎᑕᐅᓂᖅ 
ᐊᑑᑎᖃᑦᑕᓂᐊᕈᓐᓀᑐ
ᖅ ᑲᒥᓴᓀᑦ ᒪᓕᒐᕐᒥᑦ 
ᑖᑦᓱᒥᖓ 
ᓄᖑᑎᕆᓚᐅᔪᑦ. 

ᐱᓇᓱᐊᖃᑦᑕᓚᐅᑲᑦᑎᓗᒋᑦ ᑲᓇᑕᐅᑉ ᐅᑭᐅᕐᑕᑐᖓᓂ ᐃᓄᐃᑦ ᑕᐱᕇᑦ ᑲᓇᑕᒥ ᐃᓄᒃᑐᑦ 
ᐊᑕᐅᓯᖅ ᑎᑎᕋᐅᓯᕐᒥᒃ ᑲᑎᖕᖓᔨᖏᑦ ᐱᓇᓱᐊᒻᒪᕆᓚᐅᔪᒻᒪᑕ. 
ᐃᓱᒫᓗᒍᑎᐅᓗᐊᖕᖑᐊᖃᑦᑕᓚᐅᔪᑦ ᐅᖃᐅᓰᕐᓯᓂᐊᖕᖑᓯᑦᓱᑎᒃ ᐅᖃᐅᓰᑐᖃᕐᒥᓂᒃ. 
ᑌᒣᒐᓗᐊᕐᑎᓗᒍ, ᐊᑯᑭᑦᑐᒥᐅᑦ ᐊᑑᑎᓯᒪᔭᖓᒍᑦ ᑐᑭᓯᓯᒪᔪᒍᑦ ᐅᖃᐅᓯᕐᓯᓯᒪᖕᖏᓂᖏᓐᓂᒃ 
ᐊᑕᐅᓯᕐᒥᒃ ᐊᓪᓚᒍᓯᖃᓕᕋᓗᐊᕐᓱᑎᒃ ᖃᓕᐅᔮᕐᐯᑎᑐᑦ. ᐃᓄᐃᑦ ᐅᖃᐅᓯᓕᕆᔩᑦ ᐊᓛᔅᑲᒥᑦ 
ᐊᑯᑭᑦᑐᒥᓪᓗ ᐅᓂᒃᑳᓚᐅᔪᑦ ᐊᓪᓚᒍᓯᖅ ᐊᑕᐅᓯᖕᖑᑎᑕᐅᓯᒪᓕᕐᑎᓗᒍ ᐃᓕᓐᓂᐊᑏᑦ 
ᐊᓪᓚᒋᐅᑦᓯᐊᓂᕐᓴᕕᓂᐅᓂᖏᓐᓂᒃ. 

ᑮᓇᐅᔭᓕᕆᒍᑏᑦ ᑕᒻᒪᓯᒪᔪᕐᓯᐅᑕᐅᓯᒪᔪᑦ ᐊᖏᕐᑕᐅᒍᑎᖏᑦ 2014-2015 

2014-2015 ᑮᓇᐅᔭᓕᕆᒍᑏᑦ ᐊᓪᓚᑕᐅᓯᒪᒍᑎᖏᑦ ᑕᒻᒪᓯᒪᔪᕐᓯᐅᑕᐅᓯᒪᔪᑦ ᓯᓚᑖᓂᑦ 
ᐱᓯᒪᔪᓄᑦ ᑲᑎᕕᒃ ᐃᓕᓐᓂᐊᓂᓕᕆᓂᕐᒥ ᕿᒥᕐᕈᔭᐅᓚᐅᔪᑦ ᐊᖏᕐᑕᐅᓱᑎᓪᓗ. 
ᑮᓇᐅᔭᓕᕆᒍᑎᓂᒃ ᑕᒻᒪᓯᒪᔪᕐᓯᐅᑏᑦ ᑐᓴᕐᑎᓯᓚᐅᔪᑦ ᑲᒥᓯᓇᓂᒃ ᐱᑦᓯᐊᖏᑦᑐᓂᒃ 
ᐱᑕᖃᖕᖏᒋᐊᖓᓂᒃ. ᐊᖏᕐᑕᐅᓚᐅᔪᑦ ᖃᐅᔨᓴᕈᑎᕕᓂᖏᑦ. 

ᐊᖏᕐᑕᐅᓂᖏᑦ ᐋᕐᕿᒋᐊᕐᑕᐅᓂᖏᓪᓗ ᑲᑎᕕᒃ ᐃᓕᓐᓂᐊᓂᓕᕆᓂᕐᒥ ᒪᓕᒉᑦ 
ᑐᑭᒧᐊᑦᓯᐊᕈᑏᓪᓗ ᐱᓇᓱᐊᕐᕕᒥ 

ᑲᒥᓴᓀᑦ ᐊᖏᕈᑎᖃᓚᐅᔪᑦ ᐋᕐᕿᒋᐊᕆᒍᑎᓂᒃ ᒪᓕᒐᕐᓂᒃ. ᐅᑯᐊ ᐋᕐᕿᒋᐊᕐᑕᐅᓚᐅᔪᑦ 
ᓄᓇᕕᒻᒥᐅᓄᑦ ᖃᐅᔨᒪᔭᐅᒍᒪᒐᔭᕐᑐᑦ: 

1) ᐱᔭᕇᕈᕐᓯᓂᒧᑦ ᒪᓕᒐᖅ (ADM-09): ᐊᑐᓂᑦ ᐃᓕᓐᓂᐊᕕᑐᐃᓐᓇᓂ ᐃᓄᒻᒪᕇᓪᓗ
ᐃᓕᓐᓂᐊᑎᑕᐅᕕᖏᓐᓂ ᑮᓇᐅᔭᖃᕐᑎᓯᒍᑎᐅᓲᑦ ᐱᔭᕇᕈᓯᕐᑐᓄᑦ ᐅᓄᕐᓯᒋᐊᕐᑕᐅᓚᐅᔪᑦ $50-
ᒥᑦ $100-ᒧᑦ. ᐊᑐᓂᑦ ᐃᓄᒻᒪᕇᑦ ᐃᓕᓐᓂᐊᕕᖏᑦ ᑐᑦᓯᕋᐅᑎᓕᐅᕈᓐᓇᓲᑦ
ᐱᔭᕇᕈᓯᔨᐊᖃᓕᕋᒥᒃ $200-ᓂᒃ ᐱᔭᕇᕈᓯᕐᓂᒥ ᐊᑐᑎᕐᑕᐅᒐᔭᕐᑐᓂᒃ ᑕᒪᓐᓇ
ᐊᑑᑎᔭᐅᒍᓐᓇᓛᓕᕐᒥᔪᖅ ᐃᓕᓐᓂᐊᕕᑐᐃᓐᓇᓂ.

2) ᑮᓇᐅᑦᔭᓇᓚᐅᕐᑎᓇᒍ ᑮᓇᐅᑦᔭᓂᖅ (ADM-17): ᑖᓐᓇ ᒪᓕᒐᖅ ᐊᑦᔨᒌᑦᓯᐊᒥᒃ
ᓈᒻᒪᓯᐊᕐᑐᒥᒃ ᐊᑑᑎᒍᓐᓇᓲᖑᖕᖏᒪᑦ ᑲᑎᕕᒃ ᐃᓕᓐᓂᐊᓂᓕᕆᓂᕐᓗ ᐱᓇᓱᐊᕐᕕᐅᓱᓂ
ᓄᓇᕕᒻᒥᐅᓂ ᑮᓇᐅᑦᔭᓇᓚᐅᕐᑎᓇᒍ ᑮᓇᐅᑦᔭᑲᐱᑦᑎᓯᓲᑐᐊᖑᑦᓱᓂ, ᑲᒥᓴᓀᑦ ᑐᑭᑖᓚᐅᕐᔪᑦ
ᑕᒪᓐᓇ ᐊᑑᑎᖃᑦᑕᓂᐊᕈᓐᓀᑎᓪᓗᒍ. ᑮᓇᐅᑦᔭᓇᐅᓚᐅᕐᑎᓇᒍ ᑮᓇᐅᔭᕐᑖᑎᑕᐅᓂᖅ
ᐊᑑᑎᖃᑦᑕᓂᐊᕈᓐᓀᑐᖅ ᑲᒥᓴᓀᑦ ᒪᓕᒐᕐᒥᑦ ᑖᑦᓱᒥᖓ ᓄᖑᑎᕆᓚᐅᔪᑦ.

3) ᖃᐅᔨᒪᔪᒻᒪᕆᓐᓂᒃ ᐱᓇᓱᐊᕐᑎᓯᓂᕐᒧᑦ ᒪᓕᒐᖅ (ADM-11): ᐋᕐᕿᒋᐊᕐᑕᐅᓚᐅᔪᖅ
ᑐᑭᓯᓇᕐᑎᑕᐅᑦᓯᐊᕆᐊᕐᓱᓂ ᑲᑎᕕᒃ ᐃᓕᓐᓂᐊᓂᓕᕆᓂᖅ, ᐱᓇᓱᑦᑎᓯᒍᓐᓇᖏᒋᐊᑦᑎᓂᒃ
ᐱᓇᓱᑦᑎᒋᒌᕐᑕᑎᓐᓂᒃ, ᐱᐅᓯᕐᓲᑎᐅᖕᖏᑐᑎᒍᑦ ᐊᑑᑎᓪᓚᕆᖕᖏᑐᐊᕐᐸᑕ ᒪᓕᒐᖏᓪᓗ
ᐊᓯᐊᒎᓪᓚᕆᖕᖏᑐᐊᕐᐸᑕ.

4) ᐱᓇᓱᑦᑏᑦ ᐃᓕᓐᓂᐊᕕᑐᐃᓐᓇᓂ ᐃᓄᒻᒪᕇᓪᓗ ᐃᓕᓐᓂᐊᑎᑕᐅᕕᖏᓐᓂ
ᐃᓪᓗᖃᕐᑎᑕᐅᓂᖏᓐᓄᑦ ᒪᓕᒐᖅ (EQ-03) ᐊᒻᒪᓗ ᐱᓇᓱᑦᑏᑦ ᐃᓕᓐᓂᐊᓂᓕᕆᓂᐅᑉ
ᐊᓪᓚᕕᒻᒪᕆᖓᓂ ᑰᑦᔪᐊᒥ ᐃᓪᓗᖃᕐᑎᑕᐅᓂᖏᓐᓄᑦ ᒪᓕᒐᖅ (EQ-07): ᑖᒃᑯᐊ ᒪᓕᒑᒃ
ᐋᕐᕿᒋᐊᑦᓯᐊᑕᐅᓚᐅᔫᒃ ᐱᓇᓱᑦᑎ ᐅᓪᓗᓂᒃ 30-ᓂᒃ ᐊᑯᓂᐅᓂᕐᓴᓗᓐᓃᑦ
ᐊᐅᓪᓚᓯᒪᒋᐊᖃᓚᖓᒍᓂ, ᐊᓯᐊᓂᒃ ᐃᓪᓗᒥᒃ ᐊᑐᐃᓐᓇᐅᔪᖃᖕᖏᑐᐊᕐᐸᑦ ᑲᑎᕕᒃ
ᐃᓕᓐᓂᐊᓂᓕᕆᓂᐅᑉ ᐊᑐᕐᑕᐅᑎᒍᓐᓇᓂᐊᕐᑕᖓᓂᒃ ᐃᓇᖏᕐᑎᖓᓄᑦ. ᑌᒣᑐᐊᕐᐸᓗ
ᐃᓕᓐᓂᐊᓂᓕᕆᓂᐅᑉ ᑲᒪᒋᒋᐊᓕᖏᑦ ᑐᑭᓯᓇᕐᑎᑕᐅᑦᓯᐊᒥᑦᓱᑎᒃ (ᐊᑭᓕᕆᐊᓕᖏᑦ
ᓴᓂᕐᕓᓯᒪᕕᒻᒦᑎᑦᓯᓂᕐᒧᑦ, ᐊᓯᖏᓪᓗ). ᐊᑦᑕᑐᐊᖃᕐᑑᑉ ᑲᒪᒋᒋᐊᓕᖏᑦ ᐊᓯᑦᔨᑕᐅᓚᐅᔪᒻᒥᔪᑦ
ᐊᖏᕐᑕᐅᓱᑎᓪᓗ. ᑐᑭᓯᓇᕐᑎᓯᒋᐊᑦᓯᐊᓱᑎᒃ ᑲᑎᕕᒃ ᐃᓕᓐᓂᐊᓂᓕᕆᓂᖅ
ᐃᓪᓗᖁᑎᖃᕐᓂᖓᓂᒃ ᐊᑐᕐᑕᐅᑎᓲᒥᓂᒃ ᐱᓇᓱᑦᑎᒥᓄᑦ. ᑌᒣᒻᒪᑦ ᐊᑦᑕᑐᕐᑐᖅ ᐃᓪᓗᒥᒃ
ᐊᓯᒥᓄᑦ ᐊᑐᕐᑕᐅᑎᑦᓯᒍᓐᓇᖏᑦᑐᖅ ᐃᓪᓗᒥᓃᑎᑦᓯᒍᓐᓇᕋᓂᓗ. ᑐᔪᕐᒥᐊᖃᕈᓐᓇᑐᑦ ᐅᑯᐊ
ᓯᑕᒣᑦ ᒪᓕᓪᓗᒋᑦ: ᐊ) ᑲᑎᕕᒃ ᐃᓕᓐᓂᐊᓂᓕᕆᓂᐅᑉ ᐱᓇᓱᑦᑎᖏᑦ ᑐᔪᕐᒥᐊᖃᕈᓐᓇᑐᑦ
ᐃᓚᒥᓂᒃ ᐃᓚᓐᓈᒥᓂᓪᓗ ᑭᓯᐊᓂ ᐊᑭᓕᕐᑐᑕᐅᒍᑎᖃᕐᖃᔭᖕᖏᑐᑦ; ᐸ) ᑲᑎᕕᒃ
ᐃᓕᓐᓂᐊᓂᓕᕆᓂᕐᒥ ᐱᓇᓱᑦᑎᐅᖏᑦᑐᑦ ᑐᔪᕐᒥᐊᖑᒍᓐᓇᑐᑦ ᐊᑮᑦᑑᑎᓪᓗᒍ

(...ᑲᔪᓯᔪᑦ) 

(ᑲᔪᓯᔪᑦ...) 

ᐱᐅᓯᕐᓲᑎᐅᖕᖏᑐᑎᒍᑦ ᐱᓇᓱᐊᕐᑐᖃᕐᐸᑦ - ᐃᓕᓐᓂᐊᕕᐅ ᑲᒪᔨᒻᒪᕆᖓ 
ᑐᓴᐅᒪᑎᑕᐅᒋᐊᖃᕐᑐᖅ; ᑕ) ᑲᑎᕕᒃ ᐃᓕᓐᓂᐊᓂᓕᕆᓂᐅᑉ ᐱᓇᓱᑦᑎᖏᑦ ᑐᔪᕐᒥᐊᖑᒍᓐᓇᑐᑦ 
ᐊᑭᓕᕐᑐᑕᐅᒍᑎᐅᓗᑎᒃ - ᑕᒡᒐᓂᓗ ᑲᒪᔨᒻᒪᕆ ᑐᓴᐅᒪᑎᑕᐅᒋᐊᖃᕐᓱᓂ; ᑲ) ᑲᑎᕕᒃ 
ᐃᓕᓐᓂᐊᓂᓕᕆᓂᐅᑉ ᐱᓇᓱᑦᑎᒋᖕᖏᑕᖏᑦ ᑐᔪᕐᒥᐊᖑᒍᓐᓇᑐᑦ ᐊᑭᓕᕐᑐᑕᐅᒍᑎᐅᓗᑎᒃ. 
ᑌᒣᒐᓗᐊᕐᑎᓗᒍ ᐊᑯᓂ ᑐᔪᕐᒥᐅᒍᓐᓇᖏᑦᑐᑦ ᐊᑦᑕᑐᐊᖃᕐᑐᓗ ᐊᖏᕐᑕᐅᓯᒪᒋᐊᖃᕐᓱᓂ 
ᐱᖁᑎᓕᕆᕕᐅᑉ ᑐᑭᒧᐊᑦᑎᓯᔨᖓᓄᑦ ᑭᒡᒐᑐᕐᑎᖓᓄᓪᓘᓃᑦ. 

5) ᒪᓕᒐᖅ ᐃᓕᓐᓂᐊᕕᖃᕐᓂᒧᑦ ᐊᑦᑕᓇᖕᖏᑐᓂᒃ (ADM-16): ᐋᕐᕿᒋᐊᕐᑕᐅᒍᑎᖏᑦ
ᐊᖏᕐᑕᐅᓚᐅᔪᑦ, ᑖᒃᑯᓇᓂ ᒪᓕᒐᕐᓂ ᐃᓚᒋᐊᕆᓚᐅᔪᑦ ᓵᓚᕐᖄᖃᕐᑎᓯᑦᑌᓕᓂᕐᒥᒃ.
ᓵᓚᕐᖄᖃᕐᓂᖅ ᑐᑭᓯᓇᕐᑎᑕᐅᔪᖅ ᓯᑕᒪᐅᓕᕿᖓᑦᓱᓂ: ᐅᖃᐅᓯᒃᑯᑦ, ᐃᓅᖃᑎᒌᓐᓂᑯᑦ,
ᑎᒥᒃᑯᑦ, ᖃᕆᑕᐅᔭᑎᒍᓪᓗ. ᑐᑭᓯᓇᕐᑎᓯᑦᓯᐊᓱᓂᓗ ᐃᓕᓐᓂᐊᕕᓐᓂ ᐊᐅᓚᑦᓯᓂᓕᕆᔩᑦ
ᖃᓄᐃᓘᕐᑐᓴᐅᒻᒪᖔᑕ ᑕᒪᓐᓇ ᐊᑑᑎᔭᐅᑐᐊᕐᐸᑦ.

6) ᐱᐅᓯᕐᓱᓯᐊᕐᓂᒧᑦ ᐃᓕᓐᓂᐊᑏᑦ ᒪᓕᒐᖓᑦ ᐃᓄᒻᒪᕇᑦ ᐃᓕᓐᓂᐊᑎᑕᐅᕕᖏᓐᓂ
ᐱᒋᐅᕐᓴᑎᑦᓯᓂᕐᒥᓗ (ADU-01): ᒪᓕᒉᑦ ᐋᕐᕿᒋᐊᕐᑕᐅᓚᐅᔪᑦ ᓵᓚᕐᖄᖃᕐᓂᖅ ᐱᓗᑲᓐᓂᓗ
ᐱᐅᓯᕐᓱᓯᐊᖕᖏᒍᑎᐅᑉᐸᓂᒃ ᐃᓂᕐᑎᑕᐅᓂᕐᒥᒃ ᐊᑑᑎᒍᓐᓇᓯᑎᑦᓱᒍ. ᐃᓕᓐᓂᐊᑎᓗ
ᐅᑎᕐᑎᑕᐅᒋᐊᓪᓚᑐᒪᓐᓂᕈᓂ ᐊᐅᓪᓚᑎᑕᐅᔪᕕᓂᐅᓗᓂ ᑕᕐᕿᓂᒃ ᓯᑕᒪᓂᒃ
ᐅᑕᕐᕿᒋᐊᖃᕋᔭᕐᑐᖅ.

(...ᑲᔪᓯᔪᑦ) 

ᐃᓕᓐᓂᐊᓂᕐᒥᒃ 
ᑭᒡᒐᑐᕐᑏᑦ 


